
        
            
                
            
        

    
	З. Эрдэнэбат

	ОЛОН ОЛОН ОДОД
 

	Зохиогчийн эхээс 

	Цогт охин тэнгэр сангийн захиалгаар Цагаан бамбарууш хэвлэлийн газарт 2023 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ОЛОН ОЛОН ОДОД

	 

	Эмгэн Аварга модны дэргэд ирж суулаа. Өдөржин баруун зүг довтолгосон орчлонгийн наран уулсын чанадад далдрав. Уулсын сэжлүүр, модод алтан шар өнгөөр шижиртэнэ.             Эмгэн уухилан, бөвтнөн суудлаа засна.

	Xацрынхаа арьсыг хоёр гараараа илэх аядсанаа, «Тэр хэзээ ч эргэж ирэхгүй нь дээ. Хүү нь өсөж том боллоо. Бас л сансрын нисэгч! Хүүгээ үзэх тавилангүй… Заяагүй амьтан… Залуу насанд минь хаяад, энэ ёроолгүй нүх шиг тэнгэр лүү арилаад өгдөг… Чааваас гэж..! Хүү нь одоо бас явна гэнэ…»

	Түүний нүүрэн дээгүүр нулимс асгарлаа. Нулимстай нүдээрээ бүдэг цайвар тэнгэрийг аргадан харна.

	Одод цовоо цолгин гэрлээрээ өөдөөс нь ирмэнэ. Дээлийнх нь хормойд унасан нулимсны дуслууд хос одод шиг шижиртэнэ. Гол эмгэний шаналанг хуваалцаж уярлын нулимс мэлтэлзүүлэх ажээ. Усны мандалд мөнөөх «хараал идсэн одод» цовхчино. Эмгэн уйллаа.

	«Чи минь намайг хараач дээ. Энхрийлэн тэврэлгүй хэчнээн жил болов доо. Хүүгээ хараач…»

	Эмгэн өнөөх «тоглоомтой» одод улам тодрох тэнгэртэй ярьж суулаа.

	«Би одоо хаачих вэ? Цаг хугацаа өнгөрсөөр…Тамир тэнхээ муудаж байна. Чамайгаа нэг харах юм сан. Би яах вэ? Чи минь л миний амьдралын зул... Чамд минь муу юм тохиолдоогүй л бол эргэж ирнэ. Би ерөөсөө үлддэггүй л байж …» 

	Түүнийг цурхиран уйлахад аварга мод гудайв. Шувууд хаа нэгтээ бас л уйлж суугаа бололтой. Одод шатсан шөнийн тэнгэр эмгэнд хандаж:

	— Би чамайгаа орхимооргүй л байна. Гэхдээ би аюул нөмөрсөн гараг руу явах гэж байна шүү дээ! Тэнд оюун ухаантай соёл иргэншил сүйрэлд өртөөд байна. Бидний мэдэж байгаагаар тэр гараг дээр амьдрал оршин тогтнох тун өчүүхэн найдвар үлджээ. Чиний минь хөл хүнд. Хүүхдээ эх дэлхийдээ төрүүлэх хэрэгтэй гэж цуурайтуулахад эмгэн хариуд нь,

	— Уруул чинь хүрсэн тэрхэн хэсэг газар одоо ч миний хэвлий дээр халуу оргиулдаг юм. Тэр олон нисэгчдээс зөвхөн та хэд л явдаг нь… гэж гомдоллов. 

	Түүний хоолой зангирч толгой нь халуу дүүгэн манарна. Tэнгэр, одод даажигнан зүрхийг нь шимшрүүлнэ.

	Эмгэн Аварга модыг наллаа. 

	Mод салхины аясаар зөөлөн займчина.

	Тэнгэрт холхи оддын наагуур баруунаас зүүн тийш, хойноос урагш олон олон одод аялна. Байгаль чив чимээгүй. Гагцхүү гол л эмгэнийг тайтгаруулж шивгэнэнэ. Салхи түүний буурал үсээр наадна. Тэр бээр насан туршдаа хүлээсэн хүнийхээ төрхийг тэнгэрийн мандалд зурах гэж хичээлээ. Болж өгсөнгүй. Хүү нь л нүдэнд нь тодрон үзэгдэх... Гялалзсан хувцастай чийрэг эрийн булчин хөдлөх бүрд нь эрчлэн оволзоно.

	«Чи минь л хүүдээ шингэж надад үлджээ...»

	Хүнд гишгэдэлтэй хүний гүйх чимээгээр бүх юм дуу орж, мод бут хугаран, шувууд дэрхийн нисэх нь тэр!

	— Ээж ээ!.. Ээж ээ!.. Аав… аав ирсэн!

	Залуу ээжийгээ олохгүй замдаа таарсан мод бургасны мөчрийг нэвт шувт дайран гүйнэ. 

	Эмгэн Аварга модны ил гарсан бахим үндсийг илэв. Түүний толгой эргээд ч байх шиг…

	Тэнгэрт холхи оддын наагуур баруунаас зүүн тийш, хойноос урагш олон олон одод аялна.

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

